
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

শ্রেষ্ঠ কবিতা

১২৯



অপরূপ-কথা






এক যে ছিল রাজার ছেলে, তার ছিল এক তলোয়ার,

ধার ছিল না একটুও তার, তোমরা যতই বলো আর;

সেই তলোয়ার ঘুরিয়ে

রঙিন নিশান উড়িয়ে,

ঠ্যাং-খোঁড়া এক ঘোড়ায় চ’ড়ে চলত কুমার হুঁশিয়ার,

অবাধ, স্বাধীন ঘোরার নেশায়—মনটা হ’ত খুশি তার।



উধাও হয়ে ছুটত ঘোড়া,— কোথাও যেতে মানা নাই,

পঙক্ষীরাজের সামিল সে যে, কিন্তু পিঠে ডানা নাই;

গ্রীষ্ম, বাদল, কি শীতে,

সকাল দুপুর নিশীথে,

খেয়াল-মত চলত কুমার যেথায় খুশি অনিবার,

মানত না সে ত্র্যহস্পর্শ, বারবেলা কি শনিবার।



একদিন এক জ্যোৎস্না-রাতে—চাঁদ ওঠে নি আকাশেই,

ধু-ধু করে তেপান্তরের প্রান্তখানি ফাঁকা সেই;

কী দেখেছে স্বপনে,

রাজার কুমার গোপনে

গহন রাতে ছাড়ল পুরী, কেউ পেলে না দিশা হায়,

হু-হু ক’রে ছুটল ঘোড়া রাজকুমারের ইশারায়।



রাজার কুমার শ্রান্ত যবে হাজার যোজন চলাতে,

থামল এসে অচিন দেশে প্রাচীন অশথ-তলাতে;

সেই অশথের বুকেতে

বসত করে সুখেতে

ব্যাঙ্গমা আর ব্যাঙ্গমীরা, সাত সাগরের সীমানায়।

বললে, “ছি, ছি, রাজকুমারে গাছের তলে কি মানায়?”

		 এই পাতা শেষ সম্পাদিত হয়েছে ০৬:২৬টার সময়, ২৯ ডিসেম্বর ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।



		গোপনীয়তার নীতি
	উইকিসংকলন বৃত্তান্ত
	দাবিত্যাগ
	আচরণবিধি
	উন্নয়নকারী
	পরিসংখ্যান
	কুকির বিবৃতি
	মোবাইল সংস্করণ



		[image: Wikimedia Foundation]
	[image: Powered by MediaWiki]





		

	
 

 

		
		

সীমিত বিষয়বস্তুর প্রস্থ সক্রিয় বা নিষ্ক্রিয় করুন







